Na osnovu članova 2. tačka 3. stavovi a. i d., 7. stav b., 32., 70. i 71. Zakona o Centralnoj banci Bosne i Hercegovine (“Službeni glasnik BiH”, br.1/97, 29/02, 13/03, 14/03, 9/05, 76/06 i 32/07), Upravno vijeće Centralne banke Bosne i Hercegovine na 15. sjednici od 30. novembra 2020. godine donosi 
ODLUKU

o kursnoj listi Centralne banke Bosne i Hercegovine

Član 1.

(1) Ovom odlukom utvrđuje se kursna lista Centralne banke Bosne i Hercegovine (u daljem tekstu: kursna lista).

(2) Kursevi iz kursne liste mogu se primenjivati u obračunske, knjigovodstvene i statističke svrhe.
Član 2.

Na kursnoj listi se iskazuju najznačajnije svjetske valute, valute vanjskotrgovinskih partnera Bosne i Hercegovine te vrijednost specijalnih prava vučenja (SDR – special drawing rights), kako slijedi:

	Država/izdavalac
	Naziv valute
	Oznaka valute
	Šifra valute
	Jedinice

	Ekonomska i monetarna unija Evropske unije (EMU) 
	Euro
	EUR                      
	978
	1

	Australija
	Australski dolar
	AUD                   
	036
	1

	Kanada
	Kanadski dolar
	CAD                 
	124
	1

	Republika Hrvatska
	Hrvatska kuna
	HRK                      
	191
	100

	Češka Republika
	Češka kruna
	CZK                     
	203
	1

	Kraljevina Danska
	Danska kruna
	DKK                       
	208
	1

	Mađarska
	Mađarska forinta
	HUF                       
	348
	100

	Japan
	Japanski jen
	JPY                     
	392
	100

	Kraljevina Norveška
	Norveška kruna
	NOK                     
	578
	1

	Kraljevina Švedska
	Švedska kruna
	SEK                      
	752
	1

	Švicarska Konfederacija
	Švicarski franak
	CHF                    
	756
	1

	Republika Turska
	Turska lira
	TRY                        
	949
	1

	Ujedinjeno Kraljevstvo Velike Britanije i Sjeverne Irske
	Britanska funta
	GBP                      
	826
	1

	Sjedinjene Američke Države
	Američki dolar
	USD                      
	840
	1

	Ruska Federacija
	Ruska rublja
	RUB                      
	643
	1

	Narodna Republika Kina
	Kineski yuan 
	CNY                      
	156
	1

	Republika Srbija
	Srbijanski dinar
	RSD                      
	941
	100

	Međunarodni monetarni fond (MMF)
	Specijalna prava vučenja
	XDR
	960
	1


Član 3.

(1) Službeni devizni kurs za valutu Bosne i Hercegovine je jedna konvertibilna marka za 0,511292 eura, odnosno jedan euro iznosi 1,955830 konvertibilnih maraka.
(2) Na kursnoj listi se kao osnov za utvrđivanje odnosa valuta prema KM te utvrđivanje srednjeg kursa koriste posljednji referentni kursevi Evropske centralne banke (u daljem tekstu: ECB) koje je ECB objavila na finansijskom servisu Refinitiv oko 16.00 sati. 
(3) Za valute koje se ne nalaze na referentnoj listi kurseva ECB, koriste se posljednji dostupni srednji kursevi koje su nacionalne centralne banke objavile prema euru na istom finansijskom servisu do termina preuzimanja kursne liste ECB-a.

(4) Kao osnov za utvrđivanje kursa SDR prema konvertibilnoj marci koristi se posljednji kurs SDR u eurima koji je Međunarodni monetarni fond objavio na finansijskom servisu Refinitiv do termina preuzimanja kursne liste ECB-a. 

Član 4.

(1) Centralna banka Bosne i Hercegovine na kraju svakog svog radnog dana utvrđuje kursnu listu, koja se primjenjuje od narednog dana od dana utvrđivanja i vrijedi do datuma početka primjene nove kursne liste. 
(2) Kursna lista se objavljuje na internet stranici Centralne banke Bosne i Hercegovine.  

Član 5.
(1) Za valute koje se ne nalaze na kursnoj listi, Centralna banka Bosne i Hercegovine utvrđuje pregled kurseva koji je informativnog karaktera i ne predstavlja kursnu listu Centralne banke Bosne i Hercegovine. 
(2) Pregled kurseva utvrđuje se jednom mjesečno, prvog radnog dana u mjesecu za tekući mjesec, na osnovu dostupnih podataka na finansijskom servisu Refinitiv na zadnji radni dan prethodnog mjeseca. 
(3) Pregled kurseva se objavljuje na internet stranici Centralne banke Bosne i Hercegovine.
(4) Centralna banka Bosne i Hercegovine, u skladu sa dogovorenom procedurom, Upravi za indirektno oporezivanje dostavlja dnevni izvještaj o kursu odabranih valuta na osnovu zadnjih raspoloživih podataka na finansijskom servisu Refinitiv.

Član 6.

(1) Kursevi na kursnoj listi se iskazuju u KM i zaokružuju se na šest decimala. 
(2) Kursevi iz pregleda kurseva se iskazuju u KM i zaokružuju se na četiri decimale.
Član 7.

(1) Izuzev eura i SDR, kursevi se utvrđuju i iskazuju kao kupovni, srednji i prodajni. 
(2) Kupovni kursevi svih valuta se utvrđuju odbijanjem 2,5 promila od vrijednosti srednjeg kursa valute, dok se prodajni kursevi utvrđuju dodavanjem 2,5 promila na vrijednost srednjeg kursa valute. 
Član 8.
Početkom primjene ove odluke prestaje važenje Odluke o utvrđivanju kursne liste Centralne banke Bosne i Hercegovine („Službeni glasnik BiH”, broj: 103/11).
Član 9.

Ova odluka stupa na snagu danom objave u “Službenom glasniku BiH”, a primjenjuje se od 1. januara 2021. godine. 
Član 10.

Ova odluka će se objaviti u “Službenim novinama Federacije BiH”, “Službenom glasniku Republike Srpske” i “Službenom glasniku Brčko distrikta BiH”. 

